
ega shaxs tomonidan jamoa faoliyatiga turlicha ta’sir o‘tkazilishi (tashkil etish, uyushtirish, rejalashtirish 

(dastlabki bosqich); jamoa faoliyatini yo‘naptirish, yo‘l-yo‘riq ko‘rsatish, g‘oyaviy rahbarlik qilish 

(jarayonni tartibga solish, boshqarish (asosiy bosqich))da yaqqol namoyon bo‘ladi. Tashkilotchilik 

zamonaviy, ishbilarmon shaxsga xos sifatlar majmui sanaladi. Ingliz olimi F.Teylorning fikriga ko‘ra, 

zamonaviy shaxs qiyofasida aql-idrok, maxsus ma’lumot hamda texnikaviy bilimlarga egalik, chidamlilik, 

bardoshlilik, xushmuomalachilik, ta’sirchanlik, qat’iyatlilik, xaqiqatgo‘ylik, mulohazakorlik kabi sifatlar 

namoyon bo‘ladi. 

Boshqaruv sohasida faoliyat yuritayotgan olim A.Fayol tashkilotchi shaxs, eng avvalo, uzoqni ko‘ra 

olish qobiliyatiga ega bo‘lishi zarurligini uqtiradi. Uzoqni ko‘ra olish qobiliyati negizida jamoa ijtimoiy 

faoliyatini tashkil etish layokati, mustaqkam sog‘lik, intellektual salohiyat, jismoniy barkamollik, yuksak 

madaniyatlilik va axloqyailik. Muallifning fikricha, tashkilotchilik sifatlari jamoani uyushtira olish, 

mutaxassis (kadr)larni joy-joyiga qo‘yish, istiqbolda hal etiluvchi vazifalar (uyushtiriluvchi tadbirlar)ni 

rejalashtirish, qatiy nazoratni yo‘lga qo‘yish bilan xarakterlanadi. Shaxsda tashkilotchilik sifatlari muayyan 

psixologik xususiyatlarning namoyon bo‘lish jarayonida shakllanadi. 

Bir qator manbalarda "etakchi" va "etakchilik" tushunchaparining mohiyati ochib berilgan. Ya’ni: 

yetakchi yo‘l ko‘rsatuvchi ma’nosini anglatadi. Bu xususiyatga ega inson boshqalarga ta’sir eta olishi, 

muayyan maqsadlarga erishish uchun ularning birgalikda faoliyatini tashkil eta olish qobiliyatiga ega; 

yetakchilik bu boshqa kishilarga ta’sir etish demakdir. Yetakchi va uning izdoshlari o‘rtasidagi o‘zaro 

munosabatlar mavjud bo‘lib, u yetakchidan guruh a’zolariga qarab har doim bir tomonlama yo‘nachtirilgan 

bo‘ladi; yetakchilik-bu boshqaruvchanlik maqomi, qarorlar qabul qilish bilan bog‘liq bo‘lgan ijtimoiy 

pozitsiyadir. 

Boshlang‘ich sinf o‘quvchilarida tashkilotchilik sifatlari o‘z-o‘zidan shakllanib qolmaydi. Buning 

uchun ana shu maqsadga yo‘naltirilg‘an pedagogik faoliyatni tashkil etish taqozo etiladi. Pedagogik 

faoliyatni tashkil qilish jarayonida esa muayyan shartlarga amal qilingandagina qo‘llangan natijani qo‘lga 

kiritish mumkin. Quyidagi shartlarga amal qilingandagina boshlang‘ich sinf o‘quvchilarida tashkilotchilik 

sifatlarini samarali shakllantirishga erishilishi aniqlandi: 

Dars jarayonida: 

o‘quvchining yoshi, individualpsixologik xususiyatlarini chuqur tahlil qilish, bilim saviyasini 

munosib baxrlash; 

dars jarayonida zamonaviy texnologiyalar, ilg‘or tajribalardan foydalanish uchun qulay 

shartsharoitlarg‘shng yaratilishi; 

pedagog hamda o‘quvchilar o‘rtasida ob’ektiv va sub’ektiv munosabatlarning to‘g‘ri yo‘lga 

qo‘yilishi; 

dars jarayonida o‘quvchilarni turli muammoli vaziyatlar va ularning yechimini topish orqali ijtimoiy 

hayot sohalarida faol tashkilotchi sifatida qobiliyatini namoyon qilishga zamin yaratish: 

dars jarayonida o‘tiladigan mavzularning mazmuniga mos ravishda ularda tashkilotchilik sifatlarini 

shakllantirishga undovchi o‘quv topshiriqlari tizimini ishlab chiqish. 

Sinfdan tashqari ishlar jarayonida: 

o‘quvchilar jamoasi, o‘quvchining jamoadagi ishtiroki, o‘zaro munosabatga kirishuvchanligi: 

o‘qituvchi tomonidan muayyan ijtimoiy vaziyat, pedagogik shartsharoit, mavjud holatning 

o‘rganilishi; 

sog‘lom ijtimoiy muhit, qadriyatlar, jamoada rioya qilinadigan tartibqoida, intizomni o‘quvchilar 

tomonidan anglab yetilishi; 

bajarilgan va bajarilishi lozim bo‘lgan faoliyat turiga ko‘ra o‘quvchilarni o‘z vaqtida rag‘batlantirilib 

borilishi. 

Oilada: oilaning ijtimoiy mavqei, sog‘lom muhit, otaona va farzand o‘rtasidagi munosabatlar; 

farzandining xohishistaklari, qiziqishlari va ehtiyojlari darajasini hisobga olish; 

ota-onalar va kagga yoshli oila a’zolarining oilada tashkilotchilik qobiliyati, uni bolaning ongiga 

ta’siri, shaxsan ibrat, namuna bo‘lishlari; 

oilalada maqsadning yagonaligi hamda duch kelgan muammolarning birgalikda hal etilishi; 

otaona va farzand o‘rtasida o‘zaro psixologik birlikning qaror topganligi. 

Xulosa qilib aytganda, boshlang‘ich sinf o‘quvchilarida tashkilotchilix sifatlarini shakllantirishda 

o‘quvchilar jamoasi yetakchi o‘rin tutadi. Zero. o‘quvchilar jamoask o‘z-o‘zini boshqarish xususiyatiga ega 

bo‘lib, u maqsadning birligi, yagonaligi va tashkil qilish xususiyatlari orqali umumjamoa bilan bog‘lanadi. 

Bu borada Abu Nasr Farobiyning quyidagi fikrlarini keltirib o‘tish g‘oyat o‘rinlidir: "har bir inson o‘z 

tabiati bilan shunday tuzilganki, u yashash va oliy darajadagi yetuklikka erishmoq uchun ko‘p narsalarga 

muhtoj bo‘ladi. u bir o‘zi bunday narsalarni qo‘lga kirita almaydi, ularga ega bo‘lish uchun insonlar 

jamoasiga ehtiyoj tug‘iladi... Bunday jamoa a’zolarining faoliyati bir butun holda ularning har biriga 

yashash va yetuklikka erishuv uchun zarur bo‘lgan narsalarni yetkazib beradi". O‘quvchilar jamoasidan 

faolini, tashkilotchisini shakllantirish jamoaning u yoki bu faoliyatga nisbatan ehtiyoji mazmunidan kelib 

chiqadi. 

 

BOSHLANG’ICH TA’LIM SIFATINI OSHIRISHDA MAKTAB VA OILA 

HAMKORLIGINING O’RNI 

Ikromova Sadoqat Baxtiyorovna 
G`ijdivon 41- maktab boshlang’ich sinf o’qituvchisi 

 
O‘sib kelayotgan yosh avlodni barkamol etib tarbiyalash xalqimizning azaliy orzusi bo‘lib, 

farzandlarni ma’naviy-axloqiy milliy madaniy, tarixiy an’analariga hamda umumbashariy qadriyatlarga 

asoslanib, zamonaviy shaxsni shakllantirish ota-onalar, maktab, mahallalarning oldida turgan eng asosiy 

ma’suliyatli vazifalardan sanaladi. 

Inson bolasi dunyoga kelar ekan u tashqi olam bilan doimiy ravishda, tashqi olam  ta’siri asosida 

kamol topadi, o’sadi, ta’lim tarbiya oladi. Kelajak  vorislari  bolalarni  to’g’ri  o’sib  ulg’ayishida eng 

muhim omillardan biri oila tarbiyasi bo’lsa, yana muhim omillardan biri  ta’lim- tarbiya beruvchi 

muassasalar hisoblanadi. 

Insoniyat tamonidan o’nlab  ming  yilliklar  davomida  yaratilgan  o’zgarmas  qadriyatlar orasida oila 

eng buyugi hisoblanadi. Hech bir millat, hech bir madaniy jamiyat  oilani  chetlab  o’tmaydi. 

Oila insonning rivojlanishi va takomillashuvi uchun eng yaxshi muhit hisoblanadi.Oila shaxsning 

ijtimoilashuvida muhim instituti hamdir.Aynan oilada ijtimoiy  o’zaro  muloqatning dastkabki tajribasini 

oladi. Ma’lum bir vaqt davomida oila bola uchun shunday tajriba  olishning  yogona  joyi  hisoblanadi.  

Shundan  keyin  inson  hayotiga  bolalar  bog’chasi, maktab, ko’cha singari  ijtimoiy  institutlar  kirib  

keladi.Biroq  bu  vaqtda  ham oila va ota-ona rivojlanishida muhim omillardan biri, ba’zida esa eng muhim 

omillardan biri bo’lib qoladi.Aynan  oilada  bolalar oddiy va tabiy hayotga o’rganadi, shuningdek har kuni 

ertalabdan kechgacha, ba’zan tuni kun oila yoki ota-ona shaxsi aka-uka , opa-singillar,  buvi  va  buvalar  

tamonida  o’z  o’rnida  namuna bo’lib xizmat qiladigan turli tuman xulq atvor shakllari, so’z, shuningdek 

mehnatga o’rganadi. 

Bolalikdagi  tajriba  asosida  oilada  insonning  muhimroq  ijtimoiy  tavsifi shakllanadi. Bunday 

shaxsiy qirralar, ishonch o’z-o’zini  baholash,  “Men”konsepsiyasi  ota-ona  va  aka-  opalarning bolaga 

qaratilgan munosabatlar asosida yuzaga keladi. 

Bola faqatgina oilada qanday yashashni va nimani his qilishni, nimani bilish  kerakligini tinglash his  

etish  asosida  emas,  balki  hayot  haqiqatdan  qandayligini,  aslida  odamlar  o’zini  qanday tutishi 

kerakligini ularning bir-biriga va boshqalar  nisbatan  munosabatini  boholash  va  fikrlash orqali o’rganadi. 

Oilaviy tarbiya uzluksiz,  davom  etadi.  Bunda  hech  bir  institut  oila  bilan  tenglasha olmaydi. 

Haqiqatan, inson tug’ilgandan boshlab to umrining  oxirigacha  oilaning  ta’siri  ostida  bo’ladi. Oilaning 

bolaga noyob ta’sirini oilaviy tarbiya  jarayonining  o’ziga  xosligi  ham  belgilaydi.Ota va ona shaxsiy 

namunasi, qarindoshlik tuygulari, o’qituvchi va o’quvchining o’zaro hissiy  munosabatlarining  bolani  har  

tamonlama  rivojlanishida  roli  katta,  bularga  oiladan  tashqarida erishib bo’lmaydi. 

Hech bir mubolag’asiz aytish mumkinki, shaxs oilada shakllanadi. Aynan oilada shunday 

qimmatbaho sifatlar- borlig’ni diqqat bilan kuzatish, tabiat va san’atdagi  go’zallikni  his  qilish,  bilimga 

serhavas bo’lmoqlik, intizomlilik, vijdonli,  o’z  mehnat majburiyatlariga  ma’suliyat bilan yondashish, 

boshqalarning extiyojlariga hamdardlik bilan qarash va zarur  bo’lgan  holarda yordam ko’rsatish  kabi  

xislatlar  shakllanadiki,  xuddi  shu  sifatlar  yetuk  insoniy  shaxsning  fazilatlar hisoblanadi 

Oila bilan maktabgacha ta’lim muassasasi hamkorligi juda dolzarb masala hisoblanadi.  Chunki 

oilada ota-ona boshlagan ta’lim tarbiya ishini ta’lim muassasasida  o’qituvchi  pedagoglar davom ettiradi. 

Shunday ekan  ota-onalar  oilani  tashkil  etuvchi  a’zolar  kelajak  davomchilarini  ta’lim muassasalarda 

erishayotgan yutuqlari bilan nega qiziqmay qo’yishmoqdalar. Ko’pchilik ota- onalar har chorakda  ota-

onalar  yig’ilishlarida  ishtirok  etsa  bayramlarida  tomoshabin  sifatida  ishtirok etish bilan chegaralanadi. 

Shuni o’zi yetarlimikin. Yo’q  albatta.Ota-onalar  hozirgi  kunda  faqat pul topish bilan band bolib, bolani 

qornini to’yg’azish ustini kiyintirish bilan chegaralanib qolmadikmikan? 

Bugungi kunda mamlakatimizdagi har bir oilada mobil telefoni, kompyuter, planshet kabi vositalar 

mavjud bo‘lib, ularni kimdir asosan muloqot qilishda qo‘llasa, kimdir mustaqil bilim oshirish maqsadida 

foydalanadi. Mazkur vositalar taqdim etadigan imkoniyatlardan biri internet xizmatidan keng foydalanish 

ham odatiy hol bo‘lib qoldi. Hozirgi davrda ko‘plab mahallalarda bolalar va yoshlar uchun turli 

to‘garaklardan tashqari, Internet kafe, kompyuter o‘yinxonalari ham mavjud. Mazkur maskanlar doim 

bolajonlar bilan gavjum bo‘ladi. Shu boisdan ham Internet tarmog‘idan yoshlar ongiga kirib kelayotgan 

zararli g‘oya va ta’sirlardan samarali va ishonchli himoyalash tobora dolzarb ahamiyat kasb etmoqda. 

Hozirgi davrimizning mo‘jizalari bo‘lgan kompyuter va axborot-kommunikatsiya texnologiyalari juda 

qulay imkoniyatlarni taqdim etishi bilan birga, talay jiddiy muammolarni ham yuzaga keltirmoqda. Mazkur 

muammolarning oldini olish va ularni hal etish uchun esa ota-onalar, o‘qituvchilardan farzandlariga yanada 

hushyor va e’tiborli bo‘lishni, yosh avlodning g‘oyaviy- mafkuraviy immunitetini mustahkamlash 

borasidagi ishlar ko‘lamini yanada kengaytirishni talab etadi. 

Shu maqsadda mahallalar qoshidagi yoshlar va voyaga yetmaganlar bilan ishlash komissiyasi, ota-

onalar va pedagog xodimlar bilan har oyda tuman ichki ishlar bo‘limi xodimlari ishtirokida davra suhbatlari 

tashkil etilishi ham yaxshi samara beradi. Bundan tashqari, komissiya a’zolari  Internet kafe va kompyuter 

o‘yinxonalarida vaqt o‘tkazib, dars qoldirayotgan o‘quvchilarning ota-onalari bilan suhbatlashishlari ham 

muhim ahamiyatga molik. Mahalla guzarlarida o‘smir bolalarning bo‘sh vaqtlarini turli to‘garaklar bilan 

band etish ham yaxshi samara beradi. Mahallalarda olib boriladigan mazkur tadbirlardan ko‘zlangan asosiy 

maqsad o‘sib kelayotgan avlodni kamolga yetkazish, oila- mahalla-maktab hamkorligini ta’minlash va 

yanada kuchaytirishdan iborat. 

Bundan xulasa shu kelajak vorislari bolalarimiz ta’lim tarbiya olishiga  xar  tamonlama  sog’lom va 

etuk bo’lishi biz ota-onalar va jamoachilik qo’lida. Kelajakni qanday  ko’rmoqchi bo’lsangiz ung 

poydevorini hozirdan mustahkamlang. 

     Маълумки, ота-оналар ўз фарзандлари учун илк устоз ҳисобланади. Шуни таъкидлаш лозимки, 

мактабгача таълим ташкилотида таълим-тарбия қанчалик аҳамиятли бўлмасин, мактабгача ёшдаги 

болалар учун  оиладаги тарбия ҳам муҳимдир. Бола уйда ўрганганини мактабгача таълим 

ташкилотида давом эттиради, мактабгача таълим ташкилотида оиладаги тарбия маълум даражада 

коррекция қилинади. Бундай шароитларда ота-оналарга  мактабгача таълим ташкилотлари 

педагоглари  яъни, тарбиячилар, психолог, услубчи, дефектолог томонидан олиб бориладиган 

суҳбатлар орқали кўмак бериш, бунда мактабгача таълим ташкилоти  ва оила ҳамкорлиги тизимини 

такомиллаштириш муҳимдир. Ҳар қандай шароитда ҳам ота-оналар ва тарбиячининг болани 

мактабгача таълимни сифатли олиши учун бирдек маъсулият сезиши, болани таълим – тарбиясида 

аниқланган бўшлиқлар устида оилада ҳам ишлаши учун оила ва мактабгача таълим ташкилотида 

ўзаро мулоқотни, алоқани мустаҳкам бўлиши, ота-она ва тарбиячи ўртасидаги самарали ҳамкорлик 

орқали ўзаро келишилган ҳолда   давомли учрашувлар ўтказилиши, боланинг ривожланишига 

кўмаклашуви зарурдир. Режалаштирилаётган ҳар бир машғулот шунчаки расмиятчилик учун 

ўтказилишига йўл қўймаслик зарур, аксинча, кенг жамоатчилик вакилларини (намунали оила 

вакилларидан ҳам) жалб этган ҳолда ота-оналарнинг қалби ва онгига етиб борадиган, уларнинг руҳи 

ва кайфиятини кўтарадиган, кенг маълумотларга эга бўлиш баробарида янги марралар сари 

илҳомлантирадиган, ташаббускорликка ундовчи таъсирчан шаклда ўтказилишига эришиш лозим. 

Ота-оналар билан йиғилишлар, учрашувлар, машғулотлар жараёнини бошқарувчилар машғулотни 

бошлашдан олдин кадам-бақадам тартибини кўз олдига келтириши, зарурий воситаларни 

тайёрлаши ва вақтдан унумли фойдаланиши шарт. Машғулотнинг ҳар бир босқичида умумий 

хулоса чиқаришга аҳамият қаратилиши, имкон қадар тавсиялар ишлаб чиқилиши, келгуси режалар 

белгиланишига (айирим машғулотлар тартибида тавсиялар ишлаб чиқилиши, келгуси режалар 

белгиланиши юзасидан намуналар) алоҳида аҳамият қаратиш мақсадга мувофиқдир. Бу оила ва 

мактабгача таълим ташкилоти ишларини такомиллаштиришга, якдиллигини таъминлашга замин 

яратади. Мактабгача таълим боланинг мактабда аъло баҳоларга ўқиши, ақлий қобилиятини намоён 

эта олиши, келажакда комил инсон бўлиб етишиши ва яхши натижаларга эришуви, унинг ақлан етук 

инсон бўлишига хизмат қилади.Сифатли мактабгача таълимни олган бола келажакда кўп 

имкониятларга эга бўлади, нотўғри йўлларга кириб кетиши эҳтимоли кескин пасаяди, яхши инсон 


